Nafarroako Parlamentuak, 2016ko irailaren 29an egindako Osoko Bilkuran, ondoko erabakia onetsi zuen: “Erabakia. Horren bidez, Nafarroako Parlamentuak Konstituzio Auzitegiaren epaiarekiko arbuioa agertzen du, eta 8/2013 Foru Legea eta pertsona guztiek osasun publiko eta unibertsala izateko eskubidea defendatzeko bere konpromisoa berresten du”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:

“1. Nafarroako Parlamentuak erabat arbuiatzen du Konstituzio Auzitegiaren 2016ko uztailaren 21eko epaia, eta bere konpromisoa berresten du, defendatzekoa otsailaren 25eko 8/2013 Foru Legea, zeinaren bidez Nafarroako osasun-sistema publikoan doako osasun laguntza jasotzeko eskubidea aitortzen baitzaie Nafarroan bizi diren pertsonei, eta pertsona guztiek osasun publiko eta unibertsala izateko eskubidea. Era berean, adierazten du eskubide hori betetzea ezin dela egon ezein testuinguru ekonomikoren baldintzapean.

2. Nafarroako Parlamentuak Espainiako Gobernua premiatzen du Osasun Sistema Nazionalaren iraunkortasuna bermatzeko eta prestazioen kalitatea eta segurtasuna hobetzeko presako neurriak onesten dituen apirilaren 20ko 16/2012 Errege Dekretua berehala indargabetu dezan eta inor bereizi ez dezan haren administrazio-, gizarte- edo lan-egoeragatik.

3. Nafarroako Parlamentuak Nafarroako Gobernua premiatzen du inolako esku-sartzerik onar ez dezan eta Nafarroan bizi diren guztiei doako osasun-laguntza unibertsala bermatzen jarrai dezan”.

